
				இப்பக்கம் மெய்ப்பு பார்க்கப்படவில்லை
78 துணிந்தவன்
கம்பீரமாகக் குதிரை மீது செல்லும்போதும், ஒய் யாரமாக சாரட்டில் போகும்போதும் அவன் விழிகள் எங்கெங்கோ நீந்தின. முகக் காடுகளிலும், அழகு முகங் களின் அற்புதத் தொகுதிகளிலும் சுழன்று சஞ்சரித்தன. எவ்வளவோ முகங்கள் அவனைப் பார்த்தன. ஆயினும், அந்த ஒரு முகத்தை, சிரிக்கும் சுடர்க்கண்களை அவன் காணமுடியவில்லை. அதனால் அவன் நம்பிக்கை வறட்சி எய்திடவுமில்லை. .
ஒரு சமயம் அந்தச் சிங்காரியை அவன் பார்த்ததாக நினைத்தான். ஒரு சினிமாவின் விசேஷக் காட்சி முடிந்து கும்பல் நெருங்கி இடித்து நகர்ந்துகொண்டிருந்தது. கூட் டத்தில் ஒரு இடத்தில், அடர்த்தியான இலைகளுக்கு மத்தியில் மலர்ந்து காணப்படும் தாமரைப்பூ போல, அம் முகம் பளிச்சிட்டது. அவன் அப்பெருங் கூட்டத்தினுள் புகுந்து அவள் அருகே செல்வது சாத்தியம் அல்ல. அவன் அவளை நெருங்குவதற்குள், அவள் காரில் ஏறி மறைந்து விடலாம். மேலும், அவன் சிறிதுதுரம்கூடச் செல்ல (tD L#. யாதபடி கும்பல் அவனை மொய்த்து நெருங்கிவிடும்ே!
வேறொரு சந்தர்ப்பத்தில் அவன் குதிரை மீது அமர்ந்து, ரஸ்தாவில் ஒரு லெவல் கிராஸிங் அருகே ரயில் வண்டி போய், கதவு திறக்கப்படுவதற்காகக் காத்துநின் றான். அப்பொழுது, வேகமாகச் சென்ற வண்டித் தொடரில் ஒரு ஜன்னல் ஒரத்தில் அந்த முகம் காட்சிதந்தது.
ஆகவே அவள் பட்டணத்தில் தான் இருக்கிறாள் என்ற உறுதி அவனுக்கிருந்தது. அவளை நேருக்கு நேர் சந்திக்கும் வாய்ப்பு அவசியம் வரும்; வந்தே தீரும் என்று அவன் நெஞ்சில் எதுவோஒன்று சதா அறிவுறுத்தி வந்தது. கண்விலேகூட அவள் அவனைப் பார்த்துப் பரிகசிப்பது போன்ற காட்சிகளே மிகுதியாக வந்துபோயின.

